
	N02/12.63/11907-2025

	Քննության առնելով «Շենքերի և շինությունների տեխնիկական վիճակի հետազննության կարգը հաստատելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ հայտնում եմ, որ Գրասենյակը Նախագծի վերաբերյալ սկզբունքային առարկություններ չունի, այնուամենայնիվ, առկա են իրավական և տեխնիկական բնույթի որոշ դիտարկումներ, որոնց առաջարկում եմ անդրադառնալ, մասնավորապես․
1. Նախագծով առաջարկվում է ուժը կորցրած ճանաչել Հայաստանի Հանրապետության կառավարության 2015 թվականի մարտի 19-ի «Շենքերի ու շինությունների տեխնիկական վիճակի հետազննության և անձնագրավորման կարգը հաստատելու մասին» N 274-Ն որոշումը, միաժամանակ՝ հաստատելով շենքերի և շինությունների տեխնիկական վիճակի հետազննության կարգը: Նկատի ունենալով, որ Նախագծի ընդունման հիմքում դրված «Քաղաքաշինության մասին» օրենքի 10-րդ հոդվածի 1-ին մասի 5-րդ կետի համաձայն՝ Կառավարությունը քաղաքաշինության բնագավառում՝  հաստատում է շենքերի և շինությունների տեխնիկական վիճակի հետազննության և անձնագրավորման կարգերը, գտնում եմ, որ քննարկվող կարգով չեն կարող սահմանվել Նախագծի 9-րդ գլխով (բնակելի շենքերը բնակության համար պիտանի ճանաչելը) նախատեսված իրավակարգավորումները, քանի որ դրանք դուրս են թե՛  լիազորող նորմի և թե՛ Նախագծի կարգավորման առարկայի շրջանակից։ Միաժամանակ, հիմք ընդունելով Նախագծի լիազորող նորմը, դրանով պետք է սահմանվեին շենքերի և շինությունների արձանագրավորմանը վերաբերող կարգավորումներ, որոնք, սակայն, բացակայում են։
	Չի ընդունվել
Հարկ է նշել, որ համաձայն <Քաղաքաշինության մասին> օրենքի 10-րդ հոդվածի 1-ին կետի 5-րդ ենթակետի՝ Կառավարությունը քաղաքաշինության բնագավառում՝…….հաստատում է շենքերի և շինությունների տեխնիկական վիճակի հետազննության և անձնագրավորման կարգերը: Ուստի, ակնհայտ է, որ լիազորող նորմը չի վերաբերում միայն մեկ կարգի հաստատմանը, այսինքն ըստ սահմանված դրույթի նախատեսվում է թվով 2 կարգերի հաստատման գործընթաց՝ Տեխնիկական վիճակի հետազննության կարգի և Անձնագրավորման կարգի:
Տեղեկացնում եմ նաև, որ Շենքերի և շինությունների անձնագրավորման կարգի նախագծի փաթեթը առանձին շրջանառվել և ներկայացվել է ՀՀ վարչապետի աշխատակազմ, ինչի մասով Աշխատակազմը 18.07.2025թ N02/12.21/23653-2025 գրությամբ ներկայացրել է եզրակացություն, որի հիմքով կարգը լրամշակվել է:
Բացի այդ, առաջարկվում է դիտարկել ՀՀ կառավարության 08.04.2021թ N531-Լ որոշմամբ հաստատված միջոցառումների ծրագրի համապատասխան կետերը՝ կետ 16.1, կետ 16.2 (այդ թվում ակնկալվող արդյունքի հատվածը): 
Հարկ է նշել նաև, որ  բնակության համար ոչ պիտանի ճանաչելու դրույթները մաս են կազմում տեխնիկական վիճակի հետազննման եզրահանգումների, ուստի նախագծից բացառվել չեն կարող: Միաժամանակ կարևորվում է նաև այն հանգամանքը, որ ներկայումս գործող ՀՀ քաղաքաշինության նախարարի 2009թ դեկտեմբերի 9-ի N282-Ն հրամանի  կարգավորումներում դրանք ևս ընդգրկված են, մշակվել և հետազոտվել են Հանրապետության գիտական ներուժ ունեցող մասնագիտացված կառույցների կողմից:

	2. Նախագծի 9-րդ գլուխը վերնագրված է «Բնակելի շենքները բնակության (շահագործման) համար պիտանի ճանաչելու վերաբերյալ», թեև գլխով շարադրված կարգավորումները սահմանում են բնակելի շենքերի և մակերեսների ոչ պիտանի լինելու հիմքերը, սակայն, Նախագծում այդպես էլ անդրադարձ չկա այն հարցին, թե որ մարմինն է ի վերջո որոշելու ոչ պիտանի լինելը, ինչ կարգով է ընդունելու և ինչ իրավական հետևանքներ է առաջացնելու նման որոշումը։ Դիտարկումը մասնավորապես կարևորվում է նրանով, որ 140-րդ կետի համաձայն՝ մշտական բնակության (շահագործման) համար ոչ պիտանի բնակելի մակերեսներին են դասվում հասարակական և արտադրական նշանակության օբյեկտներին պատկանող բնակելի մակերեսները, որոնց մոտակայքում տեղակայված են սարքավորումներ, որոնց շահագործումը բերում է այդ բնակելի մակերեսներում նորմերի թույլատրելի մակարդակը գերազանցող թրթռումների, աղմուկի, ինչպես նաև բնակելի կառուցապատման տարածքի և օդի աղտոտմանը կամ հրդեհի վտանգի ստեղծմանը, այն դեպքում, երբ հնարավոր չէ նշված արտադրությունները դուրս բերել շենքից (ՀՀ քաղաքաշինության նախարարի 2014 թվականի մարտի 17-ի N 79-Ն հրամանով հաստատված ՀՀՇՆ 22-04-2014 շինարարական նորմեր)։ Վերոգրյալի համատեքստում պետք է նկատի ունենալ այն, որ թույլատրելի մակարդակը գերազանցող թրթռումների առկայության, օդի աղտոտման և նորմում նշված այլ պայմանների նկատմամբ վերահսկողությունը վերապահված է տեսչական մարմիններին։ 
	Ընդունվել է մասնակի
Շենքի ոչ պիտանի լինելու վերաբերյալ գնահատականը տրվում է (հիմնավորվում է) տեխնիկական վիճակի հետազննության եզրակացությամբ, ուստի որևէ մարմնի հատուկ եզրակացություն չի պահանջվում: Նման եզրակացության արդյունքում իրավական հետևանքների առաջացման խնդիրն այս Նախագծի բովանդակությունից դուրս է և կարգավորվում է Քաղաքացիական օրենսգրքով (հոդված 675-ի անալոգիայով), Վարչական իրավախախտումների վերաբերյալ օրենսգրքով՝ հոդված 42, <Քաղաքաշինության մասին> օրենքով՝ հոդված 27, հոդված 28, ենթաօրենսդրական այլ ակտերով



